
Mzali Othandekayo 
Wamkelekile kwisifundo sesiQinisekiso 1 esithi “Ixesha langoku nekamva” 

Olu xwebhu luya kunika isikhokelo esingekuphi ngendlela oza kusenza ngaso isifundo. 

Uzilungiselela usibeke njani na isifundo 
Ngezantsi kukho amanye amacebiso endlela onokusilungiselela usenze ngawo isifundo: 

Inyathelo Omakukwenze 
 
1. 

 
Fikelela kwikhasi lebandla eliTsha lobuPostile ngokufaka okanye ucofe 
kwikhonkco elilandelayo elisuka kwi-WhatsApp: 
https://bit.ly/3NACSSHS 
 

 
2. 

 
Qokelela ezi zixhobo zilandelayo ukuze uqiniseke ukuba usilungele isifundo: 

• iBhayibhile 
• Isifundo esikwimo yePDF esele ilungisiwe 
• Incwadi yomsebenzi womntwana kunye neepensile, iikhrayoni, njl. 
• Isiqwana sevideo  sisixhobo  esongeziweyo / sisixhobo esongezelweyo 

sokuzikhethela 
• ICatechism nakwiCatechism kwimiBuzo neeMpendulo (ngokukhethekileyo 

kwisiqinisekiso) 
 
Qaphela: 
 
2.1: Elona xesha lifanelekileyo ekufundiseni isifundo kusemva kwenkonzo 
yakusasa ngeCawa ukugcina inkqubo eqhelekileyo yesiKolo seCawa. 
. 
2.2: Nceda usenze sigqale kumxholo (sibe sifutshane) kangangoko, ucingele 
ixesha labo lokukwazi kwabo ukuphulaphula (ukugxila kwisifundo) sabantwana 
bethu-umazi kakuhle umntwana wakho! 
ISikolo seCawa ngokwesiqhelo asidluli kwimizuzu engama-45. 
2.3: Isifundo seseklasi ngaye (Isiqinisekiso 1). 
2.4: Nceda unxibelelane notitshala wesiqinisekso ukuba ufuna naluphina uncedo 
okanye ufuna nasiphina isixhobo kwezi zingasentla.         

 
3. 

 
Thandaza (jonga umthandazo osekupheleni kolu xwebhu) kwaye ucele uThixo 
ukuba akusebenzise njengesixhobo sokuzisa isifundo ngendlela ayakuthanda 
ukuba sisenze ngayo. 

   

 

https://bit.ly/3NACSSHS


 

© NAC | Home Schooling | Confirmation 1   3 | Page 
 

Ukwenza iSifundo seSikolo seCawa ekhaya 
Uzilungiselela usibeke njani na isifundo 

Siyaqhubekeka ukwabelana  ngamacebi athile  ngendlela esinokuthi silungiselele ukwenza 
isifundo: 

Inyathelo Omakukwenze 
4 Dala  indawo yokufunda emnandi, engenasiphazamiso apho wena nabantwana 

nikwinqanaba elifanayo. 
Umzekelo: Hlalani phantsi okanye ningqonge itafile. 
 

 
5 

 
Funda isifundo. Phinda ufunde isifundo ukuze usiqonde. 
Bukela isiqwana sevideo sesifundo ukufumana ulwazi olungcono lwesifundo. 
 

 
6 

 
Zenzele amanqaku kwiingongoma ezibalulekileyo ongathanda ukuzikhumbula. 
 

 
7 

 
Yiqonde injongo yesifundo ekufuneka sikhunjulwe ngumntwana wakho. 
 

 
8 

 
Fundisa isifundo kumntwana wakho. 
 

 
9 

 
Mbonise umntwana wakho ivideo kwaye uphinde ugxininise kwintsingiselo. 
 

 
10 

 
Jolisa umntwana wakho kumsebenzi okwincwadi yomntwana (Nam Nditafuna 
Uku….) 
 

 
11 

 
Thandaza, okanye ucele umntwana wakho athandaze ukuvala isifundo. 

 

Izixhobo ezifumanekayo ngokweSikolo saseKhaya 
Nazi izixhobo zokuphucula umgangatho wesifundo: 

1. Incoko ka-WhatsApp ngesifundo kunye nolunye usapho olunomntwana okwisiqinisekison 1. 

2. Xoxa ngesifundo nabanye abazali ukuze ufumane ingcaciso ngokubhekisele kwisifundo 

ngaphambi kokuba usifundise. 

3. Zive ukhululekile ukwenza olwakho uphando ukumana iinkcukacha (ezongelelekileyo). 

Isifundo 

Isihloko seSifundo  Ixesha langoku nekamva 

Imibhalo yeBhayibhile  ISityhilelo 3: 18, Efese 1: 4 kunye neSityhilelo 21: 7 

   
Injongo yesifundo  Abaqinisekiswa baqinisekile ukuba iNkosi uYesu izakubuya. 

Bayazi ukuba bakwabizelwe ukuthabatha inxaxheba 

ekubuyeni kukaYesu Krestu. 

 

Isishwankathelo sesifundo: 
Imvelaphi: 
 
Kwincwadi yokugqibela kwiBhayibhile, iSityhilelo, kukho iincwadi ezisixhenxe ezibhalelwe 

amabandla aseAsia Minor (namhlanje ebizwa ukuba yiTurkey). Kwezi ncwadi, iingozi 

zalathwa kubantwana bakaThixo. Iincwadi ziqulathe iingcebiso. Eli cebiso likwaxabisekile 

nakwixesha lethu. 

 

1. Ixesha lethu: ixesha apho umsebenzi kaThixo ugqityezelwe: 

• Kwixesha elidlulileyo, amalungu amabandla njengoko kukhankanyiwe kwincwadi 

yesiTyhilelo, ayechatshazelwa ziimpembelelo ezimbi. 

• Izinto ezininzi zinako ukusiphazamisa kwinkolo yokholo lwethu kwaye zithathe ixesha 

lethu. 

• UThixo uyasiluleka ngoMoya oyiNgcwele: “Ndiyakucebisa ukuba uthenge kum igolide 

ecikizwe emlilweni, ukuze ube sisibutyebi; neengubo ezimhlophe, ukuze wambeswe, 

ukuze lingabonakali ihlazo lobuze bakho; ndikurhambise amehlo akho ngentambiso 

yamehlo, ukuze ubone ”(IsiTyhilelo 3:18) 

• Igolide inokuthelekiswa nezinto zokomoya ezinje: ngobulumko obungcwele, ukholo 

nenyaniso yobuthixo. Simele ukuthenga igolide kuYesu Krestu ukuze sikhule elukholweni, 

kulwazi nasekuqondeni kwaye sibe zizityebi ngonaphakade. 

• Iimpahla ezimhlophe zibonisa ubumsulwa bomphefumlo. Simele ukuthenga iimpahla 

ezinjalo njengoko uYesu Krestu esisinika  zona ngoxolelo lwezono. Ukuze sifumane 

uxolelo, nathi kufuneka sixolele. 

• Intambiso yamehlo yintambiso yomphefumlo, ukuze sibone ngokucacileyo inkalo yokholo 

lwethu. Simele ukuba sibone ngokucacileyo ukuba izithembiso zeNkosi yethu uYesu 

eBhayibhileni ziyazaliseka namhlanje. 

• UThixo uyasiluleka ngoMoya oyiNgcwele njengoko efuna ukusinceda ukuba siwulungele 

umhla wokubuya kweNkosi uYesu. 

 

2. Unyulo lwethu njengomtshakazi kaKrestu: 

• UThixo “wasinyula kwaphambi kokusekwa kwehlabathi” (Efese 1: 4). 

• Asazi ukuba kwakutheni ukuze asikhethe – asinako ukuwuphendula lo mbuzo. Olu 

lukhetho lukaThixo olukhululekileyo ngobabalo. 

• Sikhethwe ukuba sibe ngabantwana bakaThixo kwaye sibizwa ngokuba singumtshakazi 

kaKrestu. Funda: IsiTyhilelo 19: 9 

• Yinkalo yethu yokholo ukufunyanwa silungile kwaye samkelwe ekubuyeni kukaYesu 

Krestu kwaye ke kufuneka sisoloko sizilungiselela lo msitho kwaye silwele ukufaneleka. 

 

3. Ukoyisa: 
• Ukoyisa kuthetha ukungqina ukuba silufanele ubizo lwethu kulo mhlaba. 

• Kufuneka sizilungiselele ukubuya kukaYesu. 

• Siyamlahla uMtyholi, siyasigatya isono kwaye sihlala sithembekile eNkosini. 

• Ukoyisa kuthetha ukuba: Ndifuna ukuzama ukuphila ubomi obumkholisayo uThixo, ndilwe 

nesono, ndilinde ukubuya kukaKristu. (1 Yohane 2: 15-17) 

• “Lowo weyisayo uya kulidla ilifa izinto zonke, kwaye ndiya kuba nguThixo wakhe, yena 

abe ngunyana Wam”. (ISityhilelo 21: 7) 

 

Sithetha ukuthini esi sifundo kuthi namhlanje? 
Ixesha langoku: 

• Siphila kwixesha apho umsebenzi kaThixo ugqityezelwe. 

• Asazi ukuba kutheni, kodwa sikhethiwe ukuze sibe ngabantwana bakaThixo. 

• Kufuneka soyise kwaye sizilungiselele ukubuya kukaYesu Krestu. 

Ikamva: 

• Ukulungela ukwamkelwa ngomhla wokubuya kweNkosi uYesu. 

• Ukuba noThixo ngonaphakade. 

Le yinkalo yokholo lwethu. 

UkuFunda okongezelelweyo 
Inqaku lesithoba lokholo 
Ndiyakholwa ukuba iNkosi uYesu iaz kubuya ngokuqinisekileyo njengoko inyukele ezulwini 

kwaye izakuthabathela kuYo intlahlela yabafileyo nabaphilayo ababenethemba lokulungela 

ukubuya kwaYo; ukuba emva komtshato ezulwini oza kubuyela emhlabeni kunye nabo ize 

kumisela ubukumkani baKhe boxolo, kwaye baya kulawula kunye naYe njengobubingeleli 

bobu bukumkani. Emva kokugqitywa kobukumkani boxolo, uya kubamba uMgwebo 

wokuGqibela. Aze emva koko uThixo adale izulu elitsha nomhlaba omtsha kwaye ahlale 

nabantu bakhe. 

 

Umthandazo kaTata noMama wokuthandaza ngaphambi kwesifundo: 
Thixo othandekayo, enkosi ngale mini 

Sikelela bonke abazali kunye nabantwana 

Kunga singeva ubukho bakho 

Sikelela isifundo esiya kuba naso 

Nceda usifundise sikukhonze njani 

Kwaye sincede senze intando yakho 

Ukuze sisondele kufuphi kuwe 

Thumela uYesu ukuze asiphuthume  

Kwaye kwanga singakulungela ukuhlangana naYe 

Amen 


